
LANDAOLA FEDERAZIOA

Landaola, Gipuzkoako landa eremuaren garapenaren alde lan egiten duen 
elkartea da. Irabazi asmorik gabeko erakunde hau, Gipuzkoako sei Landa 
Garapen Elkartek osatzen dute: Behemendi, Deba-Garaia, Debemen, Goi-
men, Tolomendi eta Urkome.

Landa ingurunearen iraunkortasuna bermatu eta sustatu asmoz, azken 
hamarkadetan tokian tokiko Landa Garapen elkarteak gaur egungo behar 
eta baldintzetara egokitzen joan izan dira. Euskal Autonomia Erkidego 
mailan, lurraldeka, federazioetan antolatuta egiten da elkarlana eta Gi-
puzkoako lurraldean Landaola Federazioaren bidez, Landagune Mahaiak 
elkartzen ditu erakunde desberdinak. Aipatutako tokiko sei Landa Garapen 
Elkarteekin batera, mahai horretan parte hartzen dute Gipuzkoako Foru 
Aldundiko eta Eusko Jaurlaritzako Landa Garapen ordezkariek.

Elkarrekin landa-ingurune bizi eta lehen sektore moderno baten alde la-
nean dihardute. Erronka handiko lana, ezbairik gabe. Landaolan badakite 
gaur ereindako haziak biharko fruituak ematen dituela.

GIPUZKOAKO LANDA GARAPEN
ELKARTEEN FEDERAZIOA

4. LANDAOLA SARIAK

Aurten ere, Gipuzkoako landa garapeneko proiektuei errekonozimendua 
egin asmoz, Landaola Federazioak IV. Landaola Sariak antolatu ditu. 
Eta sariak honako proiektuek jaso dituzte: 

- Erakunde pribatuen arloan: 
		  BERTAN MERKATARI ELKARTEA

- Erakunde publikoen arloan:
		  OIARTZUNGO UDALA

- Emakumeak Landa Eremuan: 
		  BAZTARRIKA BASERRIA

- Urteetako ibilbideari: 
		  JOXE LANDA

Ondorengo orrialdeetan jaso da izendatutako proiektuen inguruko infor-
mazio zabalagoa.



ERAKUNDE PRIBATU BATEN PROIEKTUARI SARIA

BERTAN MERKATARI ELKARTEA
Azpeitia – Enkarguk

Enkarguk, Azpeitiko hainbat eragileren eta 
udalaren elkarlanetik sortutako ekimena da, 
elikadura arloko saltoki eta azokako hain-
bat ekoizleri salmenta bide berriak garatzen 
laguntzeko. Bezeroak Whatsappez bidali 
behar du enkarguen zerrenda, eta etxean, 
kontsignan edo saltokian jasotzeko aukera 
eskaintzen dio Enkarguk zerbitzuak.
16 dendak eta 13 ekoizlek hartu dute parte 
hasierako proba pilotuan. Bigarrengo fasean 
sartuta dago proiektua; herriko komertzio 

txiki gehiagori eta ekoizle gehiagori zabaldu 
dio eskaintza.  
Proiektu berritzailearen helburuak berta-
ko produktuen kontsumoa eta herriko sal-
tokietan egiten diren erosketa tokikoak eta 
gertukoak indartzea, erosteari balio erantsi 
bat ematea lehenengo eta hirugarren sek-
torean ekintzailetza sustatzearekin batera 
eta kontsumo eredu berriak eta jasangarriak 
sustatu herritarren artean. 

www.enkarguk.eus



ERAKUNDE PUBLIKO BATEN PROIEKTUARI SARIA

OIARTZUNGO UDALA
Oiartzun – Lurbizi egitasmoa

Azken hamarkadetan, nekazaritzan eta 
abeltzaintzan diharduten herritarrak gutxi-
tzen joan dira, eta horrek kanpoko produktu 
eta ekoizleenganako dependentzia areago-
tu du. Tendentzia aldatu eta elikagaien bu-
rujabetza maila berreskuratzen hasteko as-
moz, udalak bitarteko desberdinak jarri ditu, 
lehen sektorean jardutea nahiko luketen he-
rritarrei laguntzeko. 
Orain, eta egungo egoerari eta beharrei 
erantzunez, Lurbizi egitasmoa abiatu du: 
nekazari profesionalei zuzendutako lur ego-

kiak bilatu baratza sortzeko, frutagintzarako 
edota ganadutegirako, eta etorkizunera be-
gira ekoizpen ekologikoa bultzatu, nekaza-
rien eta abeltzainen poltsa osatuz.
Egitasmo hau 2016an jarri zen abian, eta or-
dutik, hainbat ekimen gauzatu eta lagundu 
dira diruz: Elika Kooperatiba Elkarte Txikia, 
Arraztalo Elkartea, Labore Oarso Kooperati-
bako dendaren egokitzapena eta Larremotx 
baserrian ur-kloradorea jartzea ardi gazta 
egiteko erregistroa atera ahal izateko.

https://www.oiartzun.eus



BAZTARRIKA BASERRIKO EMAKUMEAK
Gabiria – Baserriko erreleboa emakumeen eskutik

EMAKUMEAK LANDA EREMUAN SARIA

Gabiriako Baztarrika baserrian emakumeen 
eskutik eman da etxeko erreleboa eta neka-
zal jardueraren jarraipena. Jarraipena ez da 
soilik baserrian egin, izan ere, sindikalgin-
tzan eta emakume baserritarren EBEL el-
kartean ere mantendu dira. Gainera, bisitak 
eskaintzeari esker, baserri mundua hurbildu 
diete ehunka gaztetxori eta genero ikuspe-
gia jorratu dute. 

Baztarrikako bisitak aukera paregabea bi-
lakatu dituzte: arto aletze, gaztaina edo talo 
jan aitzakiaz lagunduta, su ondoko tertulia 
eta gizarte bilakaera hizpide, formakuntza 
eta sentiberatzea baliatzen dituzte, beti ere, 
nekazaritzaren emankortasuna emetasune-
tik arnastuz.



URTEETAKO IBILBIDEARI SARIA

JOXE LANDA

Europako iparraldetik lan egiteko modua 
ekarri eta Andutz Ondo ganadu kooperati-
ba sortu zuen beste hiru baserritarrekin ba-
tera. 60. hamarkada zen. Hurrengo urteetan 
INEKO Itziarko Nekazari Kooperatibaren 
hazia izango zen pentsu lantegia eta ne-
kazaritza produktuen banaketa jarri zuten 
martxan, eta zuzendari ardura ere izan zuen. 
Era berean, Gurelesa, EHNE eta Lurgintza 
erakundeen sorreran ere jardun zuen 70. 
hamarkadan. Kooperatiba munduan aditua 
da, beraz, Joxe Landa.

Azken urteetan, aldiz, eguraldi gizon gisa 
egin da ezaguna. Garaietara egokitzen jakin 
izan du eta baliabide ezberdinak erabili ditu 
iragarpenetako, hainbat komunikabidetan 
kolaboratuz. 
Kooperatibagintza munduan eta nekazari-
tzari lotutako industrian euskara tresna gisa 
normalizatzen aitzindaria izan da. Ekoizpen 
eta kudeaketa prozesuak euskaratu ditu, eta 
lan berezia egin du nekazari munduko ter-
minologia zehatza eta naturaren zikloen ña-
bardurak eguneroko euskarara ekartzen. 

SARIETARA HAUTATUAK

Landaola Federazioa osatzen duten Gipuzkoako sei landa garapen elkar-
teetako ordezkariek elkarrekin adostu dituzte 4. Landaola Sarien oinarriak, 
irizpideak eta baita proiektu saridunak ere. Sariak emateko garaian, honako 
alderdiak kontuan hartu dituzte: proiektuak eredugarri izateko dituen bal-
dintzak, proiektuak eragiten dion landa eremuko biztanlego eta sortutako 
lanpostu kopurua, duen zabaltzeko aukera eta izan duen oihartzuna, edota 
eskualdeko landa garapen elkartearekin izandako lankidetza.

Guztira 9 proiektu izan dira Landaola Sarietarako hautatuak. Landaola osa-
tzen duten sei landa garapen elkarteek, beren hautagaiak aukeratu dituzte 
lehendabizi eta adostutako irizpideak kontuan hartuta, proiektu saridunak 
zeintzuk izan diren erabaki dute bigarren fase batean. 

Ondorengo orrietan dator sarietara hautatuak izan diren gainontzeko 
proiektu guztien inguruko informazioa.



ERAKUNDE PRIBATUEN HAUTAGAIAK

Tokiko produktua, sasoikoa, eta, ahal dela, 
ekologikoa: tokiko produktuarekin, platere-
tan kalitatea, osasuna eta freskotasuna ber-
matzeaz gain, Euskadiko lehen sektorea ga-
ratzen laguntzea. Horiek guztiak dira Gure 
Elikagai proiektuaren helburu nagusiak, eta 
helburu horiekin, sortu zituen Fede Pachak 
Diametro 200 eta Lurra kafetegia. Jatetxeko 
zein kafetegiko bezeroei bertako produk-
tuekin osatutako menuak prestatzen dizkie, 
produktua balioan jarriz.

Horrela, ekoizle eta baserritar txikiak susta-
tzen dituzte, ekoizteko modu tradizionalari 
euts diezaioten. 
Gainera, 2020 urtean, eta pandemiaren on-
dorioz, bere sukaldeak kanpo bezeroentzat 
itxita izan dituen arren, behar larrian dauden 
pertsonentzako menuak kozinatzeko erabili 
ditu bere instalazioak, bertako erakunde pu-
bliko eta pribatuekin elkarlanean.

FEDE PACHA
Hernani – Gure Elikagai

www.diametro200.com



ERAKUNDE PRIBATUEN HAUTAGAIAK

Latxa Energy proiektuak berrikuntzaren 
aldeko apustua egiten du, beti ere lankide-
tzan, Latxa ardien ustiategien ingurumen 
portaera hobetuz, energia eraginkortasuna, 
energia sorkuntza eta ingurumen aztarna 
murriztuz,  eta hobekuntzak emango dituen 
emaitzak lortzeko lan metodologia bultza-
tuz.
Etxezuri E.Z. bi artzain gaztek osatzen dute, 
eta Latxa Energy proiektuan baitan 2020an 
hainbat inbertsio gauzatu dituzte:

• Eguzki panelak jarri dituzte ukuiluan 
eta gaztandegiaren eremuan.

• Egurra eta olioa erretzen dituen galda-
ra bat gazta egiteko eta ura berotzeko.
Neurri horiekin, ustiapenaren eta gaztande-
giaren energia kontsumoan %20a, eta ingu-
rumen aztarna %5ean murriztea aurreikus-
ten dute.
2021ean proiektuak jarraipena izango du, 
eta besteak beste, hasitako ebaluazioaren 
emaitzak jaso eta beste instalazioetan ezar-
tzeko aukera aztertuko dute.

ETXEZURI E.Z.
Aretxabaleta – Latxa Energy

www.latxaenergy.com



ERAKUNDE PRIBATUEN HAUTAGAIAK

Atsedenerako, pertsonen arteko topaketa-
rako, osasunerako eta pertsonen hazkunde 
pertsonalerako eta garapenerako Urbizixa 
proiektua garatu du Iñaki Arregik, erruti-
natik irten nahi duten pertsonentzat, natu-
rarekin bat egin, hiriguneetako zaratetatik 
urrundu, eta bizitzeko osasuntsuago batera 
hurbildu nahi dutenentzat. 

Ostatura gerturatzen diren pertsonei, atse-
den hartzeko gune segurua eta atsegina 
eskaintzen zaie, naturarekin bat eginez, per-
tsonen garapena eta hazkundea eta elkarren 
arteko harremana indartzea bilatzen da.
Gainera, Almaur deituriko irabazi gabeko 
elkartea osatu du, banakako, taldeko edo 
familiarteko laguntza terapeutikoak eskain-
tzeko, dolua barne.

IÑAKI ARREGI
Elgoibar – Urbizixa

www.urbizixa.com



ERAKUNDE PRIBATUEN HAUTAGAIAK

ARTZAIN PRODUKTUEN MERKATURAKETA
Olaberri eta Gabiria – Ekoizleen komertzializazio bide berriak

Lehen sektoreak badu modernizatzeko eta 
kontsumitzaileen beharretara egokitzeko 
gaitasuna. Horren adierazle dira, Olaberriko 
Abaroa eta Gabiriako Baztarrika baserriak. 
Izan ere, pandemiak ekoizleen egoera zail-
du duen arren, komertzializazio bide berriak 
aurkitu dituzte.
Abaroak artegiaren kanpoaldean, etxola 
baten aterpean, gazta saltzeko makina au-
tomatikoa jarri du. Ekoizten dituen gazta 
mota eta neurri guztiak ditu bertan eskura-

gai: gazta laurdenak, erdiak edo osoak; natu-
ralak edo ketuak. 
Baztarrika gaztandegiak, berriz, produktu 
bat gehiago erantsi dio katalogoari: arkume 
haragia. Bertako arkumea Euskal Herritik 
kanpora bidaltzen dela eta Euskal Herrian 
kanpoko arkumea saltzen dela ikusita, arku-
mea merkaturatzeko aspaldiko ideia gauza-
tu dute; hiltegian hil ondoren, etxean presta-
tzen dute okela.

Abaroa baserriak ez du web orririk
https://baztarrika.com



ERAKUNDE PUBLIKOEN HAUTAGAIAK

LEINTZ GATZAGAKO UDALA
Leintz Gatzaga – Usokoitz abeltzain elkartea

Usokoitza abeltzain elkartea 2014ean sor-
tu zen, Leintz Gatzagako larreak ustiatzeko 
helburuarekin. Elkartea Leintz Gatzagako 
bederatzi bazkidek osatzen dute eta ardiak, 
behiak, zaldiak eta ahuntzak larreratzen di-
tuzte. Hasieratik elkarlana sustatu izan da 
udalaren, Gipuzkoako Foru Aldundiaren eta 
herriko abeltzainen artean kudeaketa iraun-

korra eta jasangarria burutzeko helburua-
rekin. Azken urteetan elkartearen dinamika 
gutxitzen joan da, eta, ondorioz, 2020 urtean 
ekintza plana adostu dute kudeaketa eta 
elkartea indartzeko asmoz. Gainera, larreen 
garbiketa eta oinarrizko azpiegiturak man-
tentzeko lanak egiten dituzte elkarlanean.

www.leintzgatzaga.eus



ERAKUNDE PUBLIKOEN HAUTAGAIAK

ZERAINGO UDALA
Zerain – Etorkizuneko etxebizitza politika herri txikietan

Lurralde Plangintza, Etxebizitza eta Garraio 
Sailak 400.000 euroko diru laguntza eman 
zion Zeraini, alokairu babestura bideratu-
tako 8 etxebizitza eraikitzeko eta Fiare 
banka etikoaren bitartez finantzatu da gai-
nerako zatia. Zeraingo Udalak (etxebizitzen 
jabeak) alokairu sozialera bideratu beharko 
ditu etxebizitza hauek datozen 50 urteetan. 
35 urtetik beherakoentzat eta 70 urtetik go-
rakoentzako daude bideratuta, eta errenta 

jakin batetik behera jasotzea da baldintza. 
Momentuz, eta hasierako eskari faltagatik, 
gazteek bete dituzte 8 apartamentuak bai-
na dagoeneko bada adinekorik itxaron ze-
rrendan. 
Horrela, alokairu babestua sustatzeaz gain, 
biztanleria-dentsitate txikiko udalerrietako 
biztanleen exodoa (eta bereziki gazteena) 
saihestu nahi dute.

https://www.zerain.eus



ERAKUNDE PUBLIKOEN HAUTAGAIAK

UDAL GUZTIAK
Gipuzkoa – Azokak irekita mantentzeko apustuagatik

Covid-19ak sortutako ziurgabetasunaren 
aurrean, zenbait udalek merkatu eta azo-
kak ixteko erabakia hartu zuten pertsonen 
kontzentrazioak, eta, ondorioz, birusaren 
hedapena saihesteko asmoz. Lehenengo 
egunetako nahasmenak igaro ondoren, eta 
baserritarrek naiz kontsumitzaileek azokak 
irekita mantentzeko egin zituzten aldarrika-

penei erantzunez, hasieran hartutako eraba-
kia deuseztatu eta azokak irekitzeko hautua 
egin zuten udalek. Denborak erakutsi du 
pertsonen segurtasuna bermatzeko neu-
rrien protokoloak ezarriz gero, azokak espa-
zio seguruak direla eta irekita mantentzeko 
hartutako erabakia zuzena izan zela. 

DOKUMENTAZIOA ETA WEBORRIAK

Landaola

Landaola

LANDA GARAPEN ELKARTEEN WEBORRIAK:

www.behemendi.eus
www.debagaraia.eus
www.debemen.eus
www.goimen.org
www.tolomendi.eus
www.urkome.eus


